
Azәrbaycan Milli Elmlәr Akademiyası 

 

Vüqar Әhmәd yaradıcılığında Qarabağ mövzusu 
 

Dilbәr Rzayeva 
AMEA Nizami Gәncәvi adına Әdәbiyyat İnstitutu. Azәrbaycan. 

E-mail: aziza_rzaeva@mail.ru 
 

Annotasiya. Professor Vüqar Әhmәd Güney Azәrbaycan tarixi vә әdәbiyyatını, Cәnubun görkәmli 
şәxsiyyәtlәrinin әdәbi yaradıcılıqlarını diqqәtlә araşdırıb üzә çıxaran, nәşr etdirәn mütәxәssislәrdәn 
biridir.  
Vüqar Әhmәdin yaradıcılığı çox zәngindir. O öz publisistik yaradıcılığı ilә yanaşı, hekayәlәri, esse-
lәri, әdәbi tәnqidi mәqalәlәri, monoqrafik tәdqiqatları ilә dә әdәbi-elmi dairәlәrdә tanınır. 
Vüqar Әhmәdin yaradıcılığında vәtәn, vәtәnsevәrlik, milli varlıq baş mövzudur. O, vәtәnın, vәtәn 
torpaqlarının, ana dilinin müqәddәsliyini publisistik yazılarında da yüksәk sәviyyәdә obrazlı, ehti-
raslı, bәdii bir dillә tәrәnnüm edir. Qarabağ problemi onu daim düşündürür vә bir sıra әsәrlәrindә 
hәmin problemlә bağlı maraqlı fikirlәr söylәyir. 
Azәrbaycan xalqının Qarabağ hәsrәti, Qarabağ dәrdi vә Qarabağ ehtiyacını bütün dünya bilir. Hәs-
rәt, dәrd vә ehtiyacın bu vә ya digәr formada әksi Vüqar Әhmәdin yaradıcılığında xüsusi bir xәtt 
tәşkil edir. 

Abstract. Professor Vugar Ahmad is one of the specialists who attentively investigated and 
published the history and literature of South Azerbaijan and literary creativities of prominent 
personalities of the South.  
Vugar Ahmad’s creativity is very rich. He is known not only for his publicistic creativity, but also 
for his stories, essays, literary critical articles and monographic researches in literary and scientific 
fields.  
Homeland, patriotism and national identity are the main themes in Vugar Ahmad’s creativity. He 
glorifies the holiness of the homeland, country’s lands and native language in his publicistic 
writings by a high level, figurative and artistic language. The Karabakh problem always makes him 
think and in a number of his works, he expresses interesting opinions on this problem. 
The whole world knows about the longing for Karabakh, Karabakh sorrow and the need for 
Karabakh of Azerbaijani people. The reflection of longing, pain and need in one form or another 
occupies a special place in Vugar Ahmad’s creativity. 

Giriş / Introduction 
 
Professor Vüqar Әhmәd Güney Azәrbaycan 

tarixi vә әdәbiyyatını, Cәnubun görkәmli şәx-
siyyәtlәrinin әdәbi yaradıcılıqlarını diqqәtlә 
araşdırıb üzә çıxaran, nәşr etdirәn mütәxәssis-
lәrdәn biridir.  

Onun әdәbi-elmi faәliyyәtinin sәrhәdlәri nә 
qәdәr geniş olsa da o, әsas gücünü Güney әdә-
biyyatının tәdqiqinә sәrf edib. Şeyx Mәhәm-
mәd Xiyabani, Mircәfәr Pişәvәri haqqında ilk 

fundamental tәdqiqatlar Vüqar Әhmәdi müasir 
әdәbiyyatımızın istedadlı vә zәhmәtkeş söz sa-
hiblәrindәn biri kimi tanıtdırmışdır.  

Vüqar Әhmәd hәm dә uşaq әdәbiyyatının 
araşdırıcılarından biridir. Müstәqillik dövründә 
ali mәktәblәr üçün yazılmış “Azәrbaycan uşaq 
әdәbiyyatı” dәrsliklәrindәn biri dә ona mәxsus-
dur. 

 
Әsas hissә / Main Part 

 
Vüqar Әhmәdin yaradıcılığı çox zәngindir. 

O öz publisistik yaradıcılığı ilә yanaşı, hekayә-
lәri, esselәri, әdәbi tәnqidi mәqalәlәri, mono-
qrafik tәdqiqatları ilә әdәbi-elmi dairәlәrdә ta-
nınır. 

Onun çoxşaxәli yaradıcılığı haqqında alim-
lәrdәn Vasim Mәmmәdәliyev, Yaşar Qarayev, 
Elman Quliyev, Rasim Nәbioğlu, Buludxan Vә-
liyev, Alim Nәbioğlu, şairlәrdәn Mәmmәd 
Araz, Musa Әlәkbәrli, Tofiq İmişli, Aslan Ağa-
sәfa, Güney Azәrbaycanda doktor Cavad He-
yәt, şair Savalan vә başqaları qәzet vә jurnallar-
da müxtәlif yazılar çap etdirmişlәr. 

Bütövlükdә Vüqar Әhmәdin әdәbiyyatşü-
naslıq faәliyyәtinә nәzәr yetirdikdә aydın hiss 
olunur ki, tәdqiqatçı bu sahәnin inkşafında bö-
yük işlәr görüb. 

Akademik Vasim Mәmmәdәliyev Vüqar 
Әhmәdin “Söz, musiqi, bir dә mәn..” kitabına 
yazdığı “Ön söz”dә bildirirdi: “Mircәfәr Pişә-
vәrinin hәyatı, mühiti, yaradıcılığı ilә bağlı mo-
numental tәdqiqatı ilә әdәbiyyatşünaslığımıza 
öz inamlı imzasını atan vә gәnc bir tәdqiqatçı-
alim kimi özünü tәsdiq edәn Vüqar Әhmәd tәk-
cә nәğmәkar şair deyil, hәm dә istedadlı әdә-
biyyatşünas alim, musiqi tәdqiqatçısı kimi çox-
şaxәli yaradıcılığı ilә әdәbiyyatsevәr, musiqi 
duyumlu әdәbi ictimaiyyәtin diqqәtini özünә 
cәlb edә bilmişdir...” [2, s.3] 

Vüqar Әhmәdin yaradıcılığında vәtәn, vә-
tәnsevәrlik, milli varlıq baş mövzudur. O, vәtә-
nın, vәtәn torpaqlarının, ana dilinin müqәddәs-
liyini publisistik yazılarında da yüksәk sәviyyә-
dә obrazlı, ehtiraslı, bәdii bir dillә tәrәnnüm 
edir. Qarabağ problemi onu daim düşündürür 

vә bir sıra әsәrlәrindә hәmin problemlә bağlı 
maraqlı fikirlәr söylәyir. 

Azәrbaycan xalqının Qarabağ hәsrәti, Qara-
bağ dәrdi vә Qarabağ ehtiyacını bütün dünya 
bilir. Hәsrәt, dәrd vә ehtiyacın bu vә ya digәr 
formada әksi Vüqar Әhmәdin yaradıcılığında 
xüsusi bir xәtt tәşkil edir.  

Vüqar Әhmәdin “Qarabağ yuxusu vә yaxud 
yuxuda qәlәbә” (2012) avtobioqrafik romanı vә 
ermәni daşnaklarının iç üzünü açıb göstәrәn ta-
rixi sәpkili “Qaradağlılar” (2014) adlı trilogiya-
sı xüsusilә әdәbi-bәdii әhәmiyyәtә malikdir. 

Vüqar Әhmәd “Qarabağ yuxusu vә yaxud 
yuxuda qәlәbә” avtobioqrafik romanında vәtәn, 
torpaq, haqq yolunda birliyin qәlәbә yürüşünü 
yuxuda görsә dә, hәmin yuxuya oyanandan 
sonra belә mәnalandırma verir: “Bircә onu bili-
rәm ki, bu yuxu olsa da, ruhum hәqiqәtәn Qara-
bağa getmişdi. Bu, arzuolunan, gerçәklәşәn bir 
röya idi, әfsanәvi hәqiqәt idi. Mәn inanıram ki, 
uca yaradan bu yuxunu gerçәyә çevirәcәk vә 
türk oğlu türk düşmәnin burnunu ovub Qaraba-
ğı azad edәcәk”. 

“Әsәr müqәddәs ruh vә ideyaların tәbliği fo-
nunda xalqımız, eyni zamanda vәtәnimiz üçün 
vacib olan mәsәlәlәrin әksi baxımından әhә-
miyyәtlidir. Romanda memuarçılıq tәrzi üstün-
lük tәşkil etsә dә, bu ideya Qarabağ qәlәbәsi 
üzәrindә qәrar tutur. Müәllif haqlı olaraq Qara-
bağ “Qәlәbә marşı” nın “söz-musiqi” komplek-
sindә milli birlik düşüncәsinin vacibliyini irәli 
sürür. Ona görә dә vicdanlı, vәtәnsevәr insanla-
rın birliyi әsәrdә ideyanı doğuran başlıca amil 
sәviyyәsindә tәqdim olunur. Romanda müәllif 
qәlәbәyә vәtәndaş vә türk birliyinin reallıqları 

çәrçivәsindә yanaşır. Lakin әsәrdә bәşәri kon-
tekstin mövcudluğu vәtәndaş vә türk birliyini 
dünya sülhsevәr qüvvәlәrinin birliyi xәtti ilә 
üst-üstә qoymağa imkan verir. Bu mәnada mü-
әllif dünya siyasi liderlәri, nizami ordu vә kö-
nüllü xalq qruplarını tәcavüzkar Ermәnistanla 
son döyüşdә müәyyәn mövqe sıralarında prob-
lemә hәm qlobal, hәm müstәvidә yanaşır, hәm 
dә qәlәbәnin labüdlüyünü hәmrәy olmaqda gö-
rür” [1, s.7]. 

“Qaradağlılar” romanı xalqın, vәtәnin, döv-
lәtçilik әnәnәlәrimizin әlvan vә parlaq lövhәlә-
rini özündә әks etdirәn qiymәtli bir sәnәt әsәri-
dir. Hadisә vә olayları son dәrәcә dәqiqliklә, 
obrazlı bәdii vasitәlәrlә әks etdirәn bu tarixi bә-
dii әsәr olmaqla yanaşı, zәngin mәlumatları 
özündә yaşadan informasiya mәnbәyi vә 
ensiklopedik yaddaş kitabıdır.  

Yazıçı-publisist Loğman Rәşidzadә “Ro-
man-xronologiya, yaxud milli yaddaşın tarixi 
xronoto” adlı mәqalәsindә “Qaradağlılar” ro-
manını tarixi-bәdii mәziyyәtlәrini belә sәciyyә-
lәndirir: 

“Qaradağlılar” romanı xalqın, vәtәnin, döv-
lәtçilik әnәnәlәrimizin әlvan vә parlaq lövhәlә-
rini özündә әks etdirәn qiymәtli bir sәnәt nümu-
nәsidir. Hadisә vә olayları son dәrәcә dәqiqlik-
lә, obrazlı bәdii vasitәlәrlә әks etdirәn bu hәs-
sas tarixi mәnbә bәdii әsәr olmaqla yanaşı, zәn-
gin mәlumatları özündә yaşadan düşüncә sax-
lancı, informasiya mәnbәyi vә ensiklopedik 
yaddaş kitabıdır. Vüqar Әhmәd “Qaradağlılar” 
romanında Azәrbaycan xalqının böyüklüyünü 
böyük yazıçı iddiasıyla önә çәkir vә sübut edir. 
Xalq mәhәbbәti bir ziyalı-әdib kimi, onun üçün 
elәcә dinçilik sәviyyәsindәdir. Vüqar Әhmәd 
vәtәn sevdalısı kimi öz ürәyini, sevgisini, torpa-
ğa, yurda әbәdi vurğunluğunu romanın hәr sә-
hifәsindә, bütün mәqamlarda leytmotivә çevi-
rir” [3]. 

Yazıçı “Son nәfәsәdәk Azәrbaycan” әsәrin-
dә dә real, tәbii, gerçәk hadisәlәri qәlәmә al-
mışdır. Roman ilk dәfә 22 noyabr 2013-cü il 
“Mәhәmmәd Әmin Rәsulzadәnin 130 illik yu-
bileyinin keçirilmәsi haqqında Azәrbaycan 
Respublikasının Prezidentinin Sәrәncamı”na 
müvafiq olaraq çap edilib. Әsәrdә Mәhәmmәd 
Әmin Rәsulzadәnin Azәrbaycan xalqına vә tor-
pağına göstәrdiyi danılmaz xidmәtlәr, eyni za-

manda başına gәlәn hadisәlәr, “Azәrbaycan De-
mokratik Cumhuriyyәti”ni yaradanların heyrә-
tamiz vәtәnpәrvәrliyi, xalqın qeyrәtli oğulları-
nın Azәrbaycanın müstәqilliyi uğrunda mübari-
zәsi, daşnakların, onların başçısı Stepan Şaum-
yanın vә ümumiyyәtlә ermәnilәrin xalqımıza 
qarşı apardığı soyqırım siyasәti, Şura hökumәti-
nin vәtәnimizә gәtirdiyi bәlalar öz әksini tap-
mışdır.  

“Şәrqdә ilk Demokratik Cümhuriyyәtin ba-
nilәrindәn olan Mәhәmmәd Әmin Rәsulzadә 
haqqında roman yaratmaq özü bir hünәrdir. Bu-
rada irәlidә qeyd etdiyimiz kimi, müәllifin ar-
xiv araşdırmaları, elmi-nәzәri hazırlığı, tarixi 
qaynaqlara, faktik sәnәdlәrә dәrindәn bәlәdliyi, 
әlbәt ki, türkçülük, azәrbaycançılıq, islamçılıq 
ideyası әtrafında bir ziyalı olaraq mövqeyi dә 
müәyyәnlәşmәlidir. Tәqdim olunan tarixi sә-
nәdlәr yorulmaq bilmәdәn, nәfәs dәrmәyә belә 
qoymadan oxucunu öz ardınca aparır, әslindә, 
bәdii әsәrdә xronoloji materialın bolluğu bәdii-
liyi bir qәdәr kәnarda saxlaya bilsә dә, yazıçı 
tәhkiyәsi, obrazlı tәsvir vasitәlәri bu problemi 
aradan qaldırır. Әsәrin mövzu axarında tәkcә 
ictimai-siyasi problemlәri deyil, hәm dә bu ha-
disәlәrin arxasından boylanan ailә-mәişәt mü-
nasibәtlәrini, milli-mәnәvi dәyәrlәrimizin qo-
runması uğrunda çarpışan insanların әmәllәrini, 
fәdakarlığını, әzmini görürük” [5]. 

Azәrbaycan xalqının Qarabağ hәsrәti, Qara-
bağ dәrdi vә Qarabağ ehtiyacını bütün dünya 
bilir. Hәsrәt, dәrd vә ehtiyacın bu vә ya digәr 
formada әksi Vüqar Әhmәdin yaradıcılığında 
xüsusi bir xәtt tәşkil edir. Vüqar Әhmәd yaradı-
cılığında hәmin ideyaların tәrәnnümçüsü, hәm 
dә tәbliğatçısıdır. Moskvada, Tehranda, İsveç-
dә, Latviyada, İstanbulda vә s. yerlәrdә keçiri-
lәn Qarabağ mövzusu şairin çıxışlarının leymo-
tivinә çevrilir. 

Vüqar Әhmәdin pyes vә hekayәlәrindә xal-
qımızın başına gәtirilәn bәlalar, bu bәlaların tö-
rәtdiyi faciәlәr inandırıcı bәdii boyalarla tәsvir 
edilir. Onun “Dil pәhlәvanı” adlı pyesini hәyә-
cansız oxumaq qeyri-mümkündür. Pyes Qara-
bağ mövzusuna hәsr olunmuşdur. Әsәrin әsas 
sujet xәtti Vәtәn uğrunda döyüşlәrdәn boyun 
qaçıran bir kişinin – “Dil pәhlәvanı”nın ifşası 
üzәrindә qurulub. Әsәrdә tәsvir olunan Kişi ob-
razı özünü cәsur, qәhrәman kimi qәlәmә verir. 

Әslindә isә obrazın bütün qәhrәmanlıqları elә 
sözdәdir. Arvadın “ermәnilәr sarı köpәklәrin 
kömәyi ilә Qәcәristanı aldılar xәbәrini Kişi hә-
yәcanla qarşılayır: “Mәn orda olsaydım, avto-
matla onların hamısını öldürәrdim”, – deyәrәk 
özünü öyür. 

Qarabağımızı ermәni mәnfurlarının cayna-
ğından xilas etmәk üçün sinәsinә döyәn “Dil 
pәhlәvanı” müqәddәs torpağımızın azad edil-
mәsi mәqamı gәlib çatdıqda qorxaqcasına cәb-
hәyә getmәkdәn boyun qaçırır. Hәtta arvadının 
sәni tutub saxlayan var? Get vuruş, milli qәhrә-
man da ol” deyәndә o, yaşının 45-i ötdüyünü 
söylәyәrәk özünә haqq qazandırmağa çalışır. 
Onu hәrbi komissarlığa çağırdıqda, yaşının çox 
olduğunu, gözlәrinin zәif gördüyünü bәhanә 
gәtirәrәk kağıza imza atmaqdan imtina edir. O, 
öz mәnafeyini xalqın, vәtәnin mәnafeyindәn 
üstün tutaraq çirkin әmәllәrinә haqq qazandır-
mağa çalışır.Yazıçı әsәrdә obrazın bütün daxili 
eybәcәrliyini, acizliyini açıb göstәrir. 

 Pyesdә tәsvir olunan qadın obrazı isә öz vә-
tәnpәrvәrliyi, cәsurluğu, dürüstlüyü ilә diqqәti 
cәlb edir. Kişi cәbhәyә getmәkdәn boyun qaçır-
dığında: “Vaxsey, biabır olduq, bu lap dovşan 
ürәkliymiş ki. Amma danışanda elә bil bir dәnә 
pәlәngdir”, – deyәrәk onun yerinә xәcalәt çәkir.  

Tәdqiqatçı Gülbәniz Babayeva әsәrdә tәsvir 
olunan obrazların xarakterik xüsusiyyәtlәrini 
belә dәyәnlәndirir: “Tәәssüf ki, Qarabağda şid-
dәtli döyüşlәr getdiyi, xalqımızın ölüm-dirim 
savaşı ilә üz-üzә dayandığı o ağır sınaq dövrün-
dә bu әsәrin mәnfi personajı kimi “mәn salim 
olum...” prinsipi ilә yaşayanlar, orda-burda giz-
lәnәrәk mәnәvi ucalığa yüksәlә bilmәyәn fәra-
rilәr dә olmuşdur. Belәlәrinin bu torpaq üzәrin-
dә gәzmәyә, onun havasını udub, suyunu içmә-
yә belә haqqı yoxdur. Yazıçı әsәr boyunca bu 
satirik tipin xarakterindәki mәnfiliklәri, daxili 
puçluğu, cılızlığı elә onun öz dili ilә açıb göstә-
rir, tәnqid hәdәfinә çevirir vә oxucunun ağır it-
tihamı ilә üz-üzә qoyur” [4]. 

Әsәrdә müәllif hәr bir Azәrbaycan türkünә 
böyük ibrәt dәrsi verir, Vәtәnin müdafiәsi na-
minә birliyә sәslәyir.  

Tarixi mövzuda yazdığı “Koroğlu” (2020) 
romanı Vüqar Әhmәdin dördüncü romanıdır. 
Vüqar Әhmәdin “Koroğlu” dastanının mo-
tivlәri әsasında yazılmış roman Azәrbayca-

nın Milli Qәhrәmanı Mübariz İbrahimovun 
әziz xatirәsinә ithaf olunub. 

Filologiya elmlәri doktoru, professor Sey-
fәddin Rzasoy roman haqqında fikirlәrini belә 
qeyd edir: “Vüqar Әhmәd bu әsәri Azәrbayca-
nın qәhrәmanlıq tarixinә adını qızıl hәrflәrlә 
yazmış, eyni zamanda azğın düşmәnә Azәrbay-
can әsgәrinin onların düşündüyü kimi zәif, qor-
xaq, aciz deyil, yer üzündә tayı-bәrabәri olma-
yan, cәsarәti, rәşadәti bütün dünyaya nümunә 
ola bilәn bir әsgәr olduğunu bir neçә saatın әr-
zindә yüzlәrlә ermәni dığasını cәhәnnәmin di-
binә göndәrmiş Mübariz İbrahimova ithaf et-
mişdir. Әslindә, hәqiqәtәn dә, Mübariz İbrahi-
mov Koroğluya çox bәnzәyir. Etiraf etmәk la-
zımdır ki, biz bir xalq olaraq zәmanәmizin Ko-
roğlusunu çoxdan gözlәyirdik vә budur, Koroğ-
lu yeni qiyafәdә, artıq Misri qılıncla yox, müa-
sir silahlarla silahlanmış, lakin fiziki qüdrәtin-
dәn, zirәkliyindәn, qorxmazlığından, vәtәnpәr-
vәrliyindәn, basılmazlığından, yenilmәzliyin-
dәn, yüksәk mәnәvi keyfiyyәtlәrindәn, nәcib si-
fәtlәrindәn, әmәlisalehliyindәn, işıqlı imanın-
dan, eyni zamanda qüsursuz yaraşıqlı görkә-
mindәn Koroğlunu bizә çox xatırladan yeni bir 
Koroğlu peyda oldu. Vә gәlişilә hәlә qiyamәtә 
qәdәr dә Koroğluların doğulacağını populist 
nitqlәrlә, alovlu çıxışlarla yox, heyrәtamiz ru-
hu, cәsurluğu vә fövqәladә hәrbi bacarığı ilә 
bәyan etdi” [6]. 

Vüqar Әhmәd yaradıcılıq yoluna şeirlә baş-
layıb. Ölmәz klassiklәrimiz vә XX әsrin böyük 
şairlәrindәn bәhrәlәnәn Vüqar Әhmәd Xalq şai-
ri Bәxtiyar Vahabzadәnin yaradıcılığından il-
ham alaraq poeziyamıza qәdәm qoyub. Vüqar 
Әhmәd şeirimizә öz dәst-xәttilә, yeni nәfәs gә-
tirmәklә poeziyamızda yeni bir cığır açıb. Hәlә 
tәlәbәlik illәrindә böyük xalq yazıçımız İsmayıl 
Şıxlıdan, şairlәrdәn Zahid Xәlil, Firuzә Mәm-
mәdli, görkәmli әdәbiyyatşünas, dilçi-alimlәr-
dәn Xeyrulla Mәmmәdov, Himalay Qasımov, 
Qәzәnfәr Kazımov, Abbas Hacıyev kimi müәl-
limlәrdәn dәrs alması, xalq şairlәri Nәbi Xәzri 
vә Cabir Novruzla sıx tәmasda olması, Xalq 
şairi Mәmmәd Arazdan mәnәvi dәstәk vә xe-
yir-dua alması onun bir şair kimi yetişmәsindә 
mühüm rol oynamışdır. 

Xalq şairi Mәmmәd Araz Vüqar Әhmәdin 
“İlhamım gәlәndә” kitabına yazdığı ön sözündә 

onun yaradıcılığını belә sәciyyәlәndirir: “Yara-
dıcılığını izlәdiyim qәlәm, söz sahiblәrindәn bi-
ri dә Vüqar Әhmәddir. O, bizim klassiklәrә, 
yaşlı nәsilә mәnsub şairlәrin yaradıcılığına hәr 
zaman hәssas yanaşmış, onların poeziyaların-
dan bәhrәlәnmiş, öz töhfәlәrini vermişdir. Vü-
qar poeziyamızda öz inamlı addımlarını atır. 
Inanıram ki, Vüqar bundan sonra da öz oxucu-
larını tәzә-tәzә şeirlәri ilә sevindirәcәk vә onla-
ra mәnәvi zövq verәcәk” [7, s.3]. 

Bildiyimiz kimi, Vüqar Әhmәd yaradıcılıq 
yolunda poema janrına da müraciәt edib. Şairin 
indiyә kimi “Anam mәnim”, “Mәhәbbәt poe-
ması”, “Әski mәhәllә”, “Ağlayan uşaq”, “Abşe-
ron” adında 5 poeması işıq üzü görüb. “Mәhәb-
bәt” poeması 203 misradan ibarәtdir. Poemada 
Vüqar Әhmәd Vәtәnә mәhәbbәt hissini ön pla-
na çәkir: 

  
Vәtәn mәhәbbәti necә müqәddәs,  
Onu sevmәlidir, hәr insan hәr kәs...  
Sözüm odur, biz Vәtәndәn doymayaq,  
Düşmәn qabağında biz qul olmayaq. [7, s.56] 
 
Şairin 2005-ci ildә nәşr olunan “Yaxşı gün-

lәr öndәdir” kitabı “Vәtәndir” qәzәli ilә açılır.. 
Mәnә elә gәlir ki, “Vәtәndir” qәzәlindә qәzәl-
xanımız Vahidin ruhu duyulur, bәhrәlәri hiss 
olunur. Dahi şairlәrin әsәrlәrindә dә vәtәn möv-
zusu başlıca anlam tәşkil edir. Vüqar Әhmәdin 
“Vәtәndir” qәzәlindә bütöv Azәrbaycan vәsf 
olunur: 

 
Qoy sizә әrz elәyim dönә-dönә, Vәtәndir, 
Harda “Segah” çalınsa, ora mәnә Vәtәndir. 
 
Qiblәgahım, mәbәdim, son pәnahım Vәtәndir, 
Dinim, Kәbәm, Quranım, sәcdәgahım Vәtәndir. 
 
Bakı, Gәncә, Naxçıvan, Qarabağım Vәtәndir, 
Göz açdığım Abşeron, göy Xәzәrim Vәtәndir.  

[2, s.12] 
 
Vәtәn, Torpaq dәrdini, son gümanı olan Vә-

tәninә sevgisini, segaha olan qayğını, hörmәtini 
ümuminin dәrdinә çevirmәyi bacarır. Şair xalq 
üçün, Vәtәn üçün alışıb-yanmasa soydaşlarına 
haqq vә hәqiqәt yolunu göstәrә bilmәz. Bir söz-
lә, şair dünyaya yaşamaq üçün deyil, özünü 
yandırıb başqalarını yaşatmaq üçün gәlir, xalqı-

nın yaşadığı vәziyyәti öz şәxsi dәrdi kimi qәl-
bindә daşımalıdır. 

Şairin yurduna, vәtәninә olan sevgisi, onun 
düşmәnlәrinә nifrәti, kini sözә çevrilәndә güllә-
yә dönür, oxucunun hisslәrini alovlandırıb qәl-
pәyә çevirir.  

 
Qarabağım yenә mәnim olaydı, 
Düşmәnlәrim cәhәnnәmdә yanaydı, 
Vәtәn mәni ona oğul sanaydı, 
Şükr edәrәm mәn buna da, bәsimdir. [2, s.15] 
 
Bu misralarda nә qәdәr dәrin hikmәt var – 

Qarabağın azad olması, düşmәnlәrdәn intiqam 
almaq vә Vәtәnin sәni oğul sanması. Bu, şairin 
arzusudur, harayıdır... Şair yüzlәrin, minlәrin 
arzusunu vә harayını ümumilәşdirәrәk ümumi 
bir şәkildә öz qәlb döyüntülәrini misralara dü-
zür. 

Vüqar Әhmәd poeziyasının özәyini, rişәsini, 
canını, qanını, Qarabağ ağrısı, Qarabağ faciәsi, 
Qarabağ yarasıdır. O, әksәr şeirlәrdә birbaşa, 
bәzәn dә tamam ayrı mövzularda yazdığı, poe-
tik nümunәlәrdә bir misra ilә dә olsa belә, Qa-
rabağ dәrdinә toxunmadan keçә bilmir. “Cәnnәt 
Qarabağ” şeirindәn bir parça Vüqar Әhmәdin 
şair qәlbinin harayıdır: 

 
Ağdamım, Laçınım, Füzulim mәnim, 
Lәhcәsi şәkәrdәn şirinim mәnim. 
Lәhcәsi şirindәn şirinim mәnim, 
Dәrdlәrin qәlbimә çәkib dağ mәnim. 
 
Hәsrәt qalıb ağlar gözüm üzünә,  
Nәğmә qoşdum bayatına, sözünә,  
Әlim çatmır әsir Cıdır düzünә,  
Nәmli yanaq, cәnnәt-mәkan Qarabağ. [7, s.24] 
 
V.Әhmәdin yaradıcılığında milli ruh, vәtәn-

daşlıq motivlәri, tarixә, kökә qayıdış, yurd, tor-
paq hәsrәti mühüm yer tutur. Onun vәtәnpәr-
vәrlik mövzusunda yazdığı şeirlәrdә hәyat, mil-
li mәnlik, tariximiz vә hәtta dünya hadisәlәri öz 
әksini tapır. Şair yaradıcılığı boyu hәmişә şeir-
lәrindә Vәtәnini, onun zәhmәt adamlarını, tә-
biәtini, insanların daxili alәmini tәrәnnüm edib. 
Onun şeirlәrindә türkçülük, Azәrbaycançılıq, 
xalqına sәdaqәt, yurduna bağlılıq qeyd olunma-
lı xüsusiyyәtlәrdir. Vәtәn duyğusu “Vәtәni qo-
rumağa” adlı şeirindә öz әksini tapır: 

Sola döndüm, döndüm sağa, 
Yol vermәrәm yad qonağa, 
Yaş düşmәsin bir yanağa, 
Son qoyaraq ağlamağa, 
Bu Vәtәni qorumağa. 
 
Sәrkәrdәmiz versә fәrman, 
Biz hazırıq hәr gün, hәr an, 
Andımızdır bayraq, Quran, 
Haydı, gedәk Qarabağa, 
Bu Vәtәni qorumağa. [7, s.22] 

  
Şair-publisist Vüqar Әhmәd yaradıcılığı bo-

yu şifahi xalq әdәbiyyatından, onun ayrı-ayrı 
janrlarından bәhrәlәnmişdir. Vüqar Әhmәdin 
Qürbәt sıxıntısı, ayrılıq, Vәtәn, Qarabağ mә-
hәbbәti ilә bağlı “Vәtәn bayatıları” adlı silsilә 
bayatıları daha çoxdur. Mәsәlәn: 

 
Yol getdim Qarabağa, 
Qoymadılar qabağa, 
Öz doğma Vәtәnimdә 
Mәn dönmüşdüm dustağa. 
 
Borana bax, qara bax, 
Qara bәxtli Qarabağ. 
“Alәm cәnnәtә dönsә, 
Yaddan çıxmaz Qarabağ”. [2, s.34] 

 
Vüqar Әhmәdin “Qarabağdır” adlı şeirindә 

müәllifin keçirdiyi hiss-hәyәcan daha canlı ifa-
dә olunur:  

 
Nә zamandır torpaqlarım işğaldadır, 
Gör bu elim, bu Vәtәnim nә haldadır? 
Qarabağda qulaq sәsdә, göz yoldadır, 
Torpaqlarım tәzdәn mәnim olmayınca, 
Ömrüm-günüm, yaşamağım mәnә dağdır, 
Hissim, duyğum, arzularım Qarabağdır. [2, s.23] 

 
Xanın, Bülbülün, Natәvanın oylağı olan Şu-

şa dәrdi, Şuşa itkisi şairin әn yaralı yeridir. 
“Qarabağdayam” adlı fәlsәfi şeirindә şair belә 
yazır: 

Şuşanı yuxumda gördüm dün gecә, 
Şәhәrim bәrbaddı, İlahi necә?! 
Gecәykәn röyada gündüz, hәm gecә, 
Cәnnәt bağındayam-Qarabağdayam. [7, s.26] 
 

Bütün yüksәkliklәrdәn ucada dayanan bir 
zirvә var: Şәhidlik zirvәsi. Torpaqlarımızın qo-
runması, Vәtәnimizin müdafiәsi uğrunda canın-
dan, qanından keçәrәk şәhidlik zirvәsinә ucal-
maq isә әn böyük şәrәf vә qürurdur. Tanrı dәr-
gahında şәhidlik mәrtәbәsi peyğәmbәrlikdәn 
sonra әn yüksәk zirvәdir. Şәhidlәrin Allah qa-
tındakı mәqamı ilә bağlı Qurani-Kәrimdә buyu-
rulur: “Allah yolunda öldürülәnlәrә (şәhid olan-
lara) “ölü” demәyin. Әksinә, onlar (Allah dәr-
gahında) diridirlәr, lakin siz bunu dәrk etmirsi-
niz”. (Bәqәrә, 154) 

Vәtәn, xalq, torpaq yolunda döyüşәn Qara-
bağ qәhrәmanları Vüqar Әhmәdin vәtәnpәrvәr-
lik ruhlu şeirlәrindә dә öz әksini tapmışdır. Vә-
tәn torpağının azadlığı uğrunda şәhid olan oğul-
larımızın xatirәsini әziz tutan şair şәhidlik zir-
vәsini әn uca dağ sayır. Şәhid olan Qarabağın, 
Şuşanın fәryadına sәs vermәyimizi, ona yar-
dımçı olmağımızı istәyir: 

 
Bütün yer üzündә hey qalmaqaldır, 
Şәhidlik zirvәsi-әn uca dağdır, 
Şәhidlәr Şuşadır, hey Qarabağdır, 
Koroglum, Qoç Nәbim, qoçdu Şәhidlәr, 
Bu şeiri sizlәrә qoşdum, Şәhidlәr! [2, s.33] 
 
Şәhidlәrimizi Koroğlu, Qoç Nәbi ilә müqa-

yisә etmәklә şair gәnc nәsildә hәrbi-vәtәnpәr-
vәrlik tәrbiyәsinin düzgün formalaşması yolla-
rında istiqamәtverici qüvvә rolunu oynayır. 
Azәrbaycan Dövlәt müstәqilliyinә, dövlәtimizә, 
Himnimizә, ordumuza vә nәhayәt, üçrәngli 
bayrağımıza hörmәt vә ehtiram edilmәsini xü-
susi vurğulayır: 

 
Üş rәngli bir röyası var, 
Dünyada türk dünyası var, 
Milli himni, havası var, 
Azәrbaycan bayrağında. [2, s.54] 

 
“Şәhidim” şeirindә Vüqar Әhmәd şәhidlәri-

mizin ümumilәşdirilmiş obrazını dolğun şәkildә 
verә bilib:  

 
Vәtәn torpağını qucan şәhidim,  
Ruhları göylәrә uçan şәhidim,  
Torpağa qovuşdun haçan, şәhidim?  
Ömrü yarı qalan nakam şәhidim”. [7, s.31] 
 

www.phil-art.journal.az



Azәrbaycan Milli Elmlәr Akademiyası 

Azәrbaycan tarixinin şanlı sәhifәlәrinә adını 
qızıl hәrflәrlә yazan mәrdliyi, igidliyi ilә qәlb-
lәri fәth edәn şәhid general Polad Hәşimovun 
xatirәsinә hәsr etdiyi şeirindә isә Milli Qәhrә-
manımızın şәhid olması ilә kәdәrlәnәn şair ürәk 
yanğısını poetik misralarla belә ifadә edir: 

Şәhid oldu el uğrunda bir paşa, 
Candan keçdi İlqar ilә o qoşa, 
Behiştdәsәn, ölmәmisәn! SӘN YAŞA!!! 
Polad iradәli, ay Polad paşam. 
 
Mehdinin, Hәzinin yolunu tutdun, 
Düşmәnin sağını, solunu tutdun, 
Sonda, qәhrәmanım, ölümü tutdun, 
Polad iradәli, ay Polad paşam. [8] 

 
Qarabağ savaşında bir neçә düşmәni mәhv 

edәndәn sonra ermәnilәrin minamyot zәrbәsin-
dәn kontuziya alan, lakin buna baxmayaraq, iki 
yaralı әsgәrini yoxuşla aparıb bir yerә salan vә 
özünün tәcili yardıma ehtiyac olduğu halda, hә-
min iki әsgәrә tibbi yardım göstәrәn vә düz on 
iki saat ermәnilәrin raket yağışından hәmin iki 
әsgәri qoruyan baş leytenant igid Mәtin Hәsә-
nova hәsr etdiyi şeir möhtәşәm poetik abidә ki-
mi әvәzsizdir. 

 
Ucaltdıqca Qarabağda o müqәddәs hilalı,  
Bir bayraqdarı oldun, o müqәddәs cihadın. 
Sildin artıq üstümüzdәn otuz illik zavalı, 
Bir qızıl sәhifә ilә tarixlәrә düşdü adın. 
Nә şanlı imiş әmәlin, nә gözәlmiş amalın, 
Ey bir nәslin qüruru, xalqın qәhrәman övladı.[8] 

 
Vüqar Әhmәdin “Şәhid anası” şeiri dәrdi ilә 

ucalan, dәrdi ilә qürur heykәlinә çevrilәn analar 
haqqındadır. Bu şeir Vәtәn torpaqlarının azadlı-
ğı uğrunda әziz oğlunu şәhid vermiş QӘHRӘ-
MAN ANANIN iniltisi, ayrılığa, haqsızlığa 
hayqırtısıdır... 

 
Kandarda oturub bir qәmgin ana, 
Göz yaşı tökürdü o, yana-yana. 
Oğlu şәhid olmuş, boyanmış qana, 
Şuşanı qaytarmış Azәrbaycana. [2, s.54] 
 
Vüqar Әhmәd dәfәlәrlә müqәddәs ziyarәt-

gahlarımızda olub. O, 1993-cü ildә İmam Rza 
ziyarәtindә olduqda, ağlaya-ağlaya dualı әllәri-
ni açaraq Allahla ünsiyyәt yaradıb, Qarabağı-

mıza azadlıq, xalqımıza xoş günlәr dilәyib. Çox 
şükür ki, şairin arzuları çin oldu. Axır ki, toraq-
larımız işğaldan azad olundu... 

44 günlük әzәmәtli mübarizәmiz vә zәfәri-
miz Vüqar Әhmәd poeziyasına bir sevinc, qürur 
hissi gәtirdi. Vüqar Әhmәdin Vәtәn müharibәsi 
әrәfәsindә yazdığı zәfәr şeirlәrindә Vәtәn sev-
gisi, ordumuzun şanlı qәlәbәlәri, Ali Baş Ko-
mandanın müdrik siyasәti, işğaldan azad olun-
muş torpaqlarımızın tәrәnnümü әks olunmuş-
dur. 

Müzәffәr Azәrbaycan ordusunun qәlәbәlәri, 
xüsusilә Şuşanın işğaldan azad olunması vә 
düşmәnin kapituliyasiya aktını imzalaması Ali 
Baş Komandanın gәrgin әmәyinin nәticәsidir. 
Hәmin qәlәbәlәrә Azәrbaycan xalqı ilә yanaşı, 
vәtәnin hәr daşı-torpağı, canlı alәmi, habelә şә-
hidlәrimizin ruhları da sevinir. 

 
Düz 30 il sәbirlә biz qәlәbә gözlәdik, 
Kim deyәr ki, hәsrәtdәn, ayrılıqdan bezmәdik, 
Nәhayәt ki, işğala sükür olsun dözmәdik, 
Sevir Azәrbaycanı – Ali Baş Komandanım! 
 
Zәfәrlәri eşitdik, Başqan, sәnin dilindәn, 
Milyon insan köçkündü obasından, elindәn, 
Millәt ayrı düşmüşdü “Xarı bülbül” gülündәn, 
Sevir Azәrbaycanı – Ali Baş Komandanım! [8] 
 
“Ali Baş Komandanım”, “Qarabağ Azәrbay-

candır”,”Qәlәbә әtirli Qarabağdayam”, “Şәhid-
lәr”,”Qarabağ Azәrbaycandır”, “Vәtәndir”, 
“Şәhidlәr”, “Vәtәnimdir”, “Azәrbaycan bayra-
ğı”, “Vәtәn bayatıları”, “Cәnnәt Qarabağ”, 
“Vәtәnimi qorumağa”, Әsgәrә mәktub”, “Zәfәr 
marşı”, Qarabağ haqqında Esse”, “Torpağımız 
alınandan” vә s. şeirlәrinin hәr biri mәna tutu-
mu, bәdii sәnәtkarlıq mәziyyәtlәri ilә diqqәti 
cәlb edir. Torpaqlarımız işğaldan azad olundu-
ğu zaman şairin yazdığı bu şeirlәr hәm düşün-
dürücü, hәm dә sәfәrbәredicidir. 

Vәtәn savaşı bir daha Azәrbaycan xalqının 
birlik vә bәrabәrliyini dünyaya nümayiş etdirdi. 
Ali Baş Komandanın Savaşa çağırış Şüarı – 
“Qarabağ Azәrbaycandır” ifadәsi torpaqlarımı-
zın azadlığı üçün әsas şәrtlәrdәn idi. Vüqar Әh-
mәdin poeziyasında bu birlik vә bәrabәrlikdәn 
doğan sevinc zәfәr sevinci qәdәr önәmli yer tu-
tur. Birlik vә bәrabәrliyimizi dәyәrlәndirәn şair 
“Qarabağ Azәrbaycandır” şeirindә Zәfәrimizin 

gözәl birlik-bәrabәrlik, xoşbәxtlik tablosunu 
yaradır. Şeirdә Rәcәb Tayyib Әrdoğan vә İlham 
Әliyev birliyinin, qardaşlığının da böyük әhә-
miyyәti olduğu vurğulanır: 

 
Açıldı göy sәması 
Qarabağın sәfası, 
Şikәstәnin sәdası. 
Güldü ellәr, obalar, 
 
Güldü nәnә, babalar, 
Tüstülәndi sobalar, 

Çalındı şәn havalar. 
Cәnnәtә uçdu şәhid, 
 
Mәlәklәr buna şahid, 
Nә kafirәm, nә zahid, 
Fәqәt, Rәbbi sevirәm. 
Heç sevmәdim sәrvәti, 
 
Rәbbә dedim xәlvәti, 
Tanrım söylә cahana: – 
Qarabağ Azәrbaycandır!!! 
İlhamla Әrdoğandır!!! [8] 

  
Nәticә / Conclusion 

 
Vüqar Әhmәdin qәlәmә aldığı zәfәr şeirlәri 

Azәrbaycan poeziyasında Vәtәn müharibәsi 
mövzusuna hәsr edilmiş poetik nümunәlәrdir. 
Azәrbaycan gәnclәrinin hәrbi vәtәnpәrvәrlik 

duyğularının aşılanması istiqamәtindә Vüqar 
Әhmәdin şeirlәri tәrbiyә vasitәsi kimi böyük 
әhәmiyyәtә malikdir. 

Карабахская тема в творчестве Вугара Ахмеда 
 
Дильбер Рзаева 
Институт литературы им. Низами Гянджеви НАНА. Азербайджан. 
E-mail: aziza_rzaeva@mail.ru 
 
Резюме. Профессор Вугар Ахмед один из специалистов, внимательно изучивший историю и 
литературу Южного Азербайджана, представивший к публикации художественное твор-
чество известных личностей Юга. 
Творчество Вугара Ахмеда очень богато. Кроме своего публицистического творчества, он 
известен в литературно-научных кругах своими рассказами, эссе, литературно-критическими 
статьями, монографическими исследованиями. Главной темой в творчестве Вугара Ахмеда 
является родина, патриотизм, национальная сущность. В публицистических трудах он 
страстно воспевает на высоком образном уровне художественным языком родную землю, 
священный родной язык. Его постоянно занимает Карабахская проблема и в ряде своих 

произведений он высказывает по ней интересные мысли. О тоске азербайджанского народа 
по Карабаху, трагедии Карабаха и надежде на его возвращение знает весь мир. И отражение 
этой тоски, трагедии и надежды в той или иной форме проходит главной линией в 
творчестве Вугара Ахмеда.  
Ключевые слова: писатель, публицист, Родина, Карабах, патриотизм, стихотворение, роман 

